
Sebelum judul ini dibahaskan dengan lebih lanjut, rasanya perlu dijelaskan asas-asas dan sebab mengapa persoalan Ahlul Bait ini perlu dibincangkan. Bagi menjelaskan persoalan ini saya suka memetik penjelasan yang ditulis oleh Al-Faqih Hajar Al-Haitami dalam muqaddimah kitabnya “as-Sawaiq al-Muhliqah”. 

"Ketahuilah bahawa yang mendorong saya menulis dalam perkara ini sekalipun saya merasa kurang mampu ialah hadis yang diriwayatkan oleh al-Khatib al-Baghdadi dalam kitab al-Jami' dan lainnya, bahawa Nabi s.a.w. bersabda: 

“Apabila timbul fitnah atau (bidah) dalam mana sahabat-sahabatku dimaki, maka orang yang berilmu hendaklah melahirkan ilmunya. Sesiapa yang tidak melakukannya, maka ke atasnya laknat Allah, Malaikat dan manusia seluruhnya, Allah tidak akan terima daripadanya amalan fardu mahupun sunat". 

Imam Rafiei meriwayatkan: 

Amal yang sedikit dalam Sunnah adalah lebih baik daripada amal yang banyak dalam bidah. 

At-Tabarani meriwayatkan: 

"Barangsiapa yang memuliakan ahli bidah, maka sesungguhnya dia telah menolong meruntuhkan Islam". 

Al-Baihaqi meriwayatkan: 

" Allah tidak akan menerima daripada bidah sembahyang, puasa, sedekah, haji, umrah dan jihad, tidak juga amalan fardu dan sunat. Dia keluar daripada Islam seperti keluarnya rambut daripada tepung ubi. 

Ibnu Hajar selanjutnya menjelaskan: 

"Dalam kitab ini saya akan kemukakan kepada anda nas-nas yang daripadanya anda akan ketahui secara pasti bahawa golongan Rafidah, Syiah dan yang seumpamanya adalah daripada kalangan ahli bidah yang terbesar. Oleh itu amaran-amaran yang terdapat dalam hadis-hadis yang dikemukakan itu meliputi golongan ini; malah terdapat hadis-hadis yang khusus mengenai mereka".1 

Golongan Ahlul Bait mempunyai kedudukan yang istimewa dalam Islam berdasarkan nas-nas daripada Quran dan Sunnah. Sebahagian ulama memperuntukkan bab khusus dalam kitab yang mereka karang mengenai kelebihan Ahlul bait seperti Ibnu Hajar dalam kitabnya ''as-Sawaiq al-Muhriqah" bab 11. Sebahagiannya pula menulis kitab khusus mengenai kelebihan Ahlul Bait, seperti kitab "Huquq Ahlul Bait" oleh lbnu Taimiyyah, dan kitab “Fadhl Ahlul Bait” oleh al-Maqrizi. Dalam mazhab Syafie, salawat ke atas keluarga Nabi s.a.w adalah sunnat pada tahiyyat akhir. Setengah pula mengatakannya sebagai wajib.2 

Kedudukan Ahlul Bait seperti yang disebutkan di atas adalah merupakan satu kepercayaan dan amalan yang menjadi pegangan umum di kalangan orang-orang Ahli Sunnah. Oleh yang demikian persoalanan mengenai kedudukan Ahlul Bait ini tidak pernah dibangkitkan selama ini.

Namun demikian, di akhir-akhir ini kita dikejutkan dengan risalah-risalah layang3 menggunakan nama Ahlul Bait dengan tujuan merosakkan kepercayaan terhadap para sahabat Rasulullah s.a.w. serta sumber-sumber utama yang menjadi pegangan umat Islam seperti Sahih Bukhari, Muslim dan sebagainya. 

Memandangkan perkembangan yang tersebut di atas, adalah menjadi kewajipan setiap muslim untuk bangkit mempertahankan akidah Islam daripada serangan goIongan bid’ah yang bertujuan memesongkan umat daripada akidah yang hak. Kewajipan ini adalah satu kewajipan yang besar seperti yang dijelaskan dalam hadis-hadis yang dipetik, oleh Ibnu Hajar dalam muqaddimah kitabnya ''as- Sawaiq al-Muhriqah". Bertolak daripada kesedaran tentang tanggungjawab inilah sebenamya kertas kerja ditulis; malah seminar inipun diadakan atas tujuan yang sama. 

PENGERTIAN AHLUL BAIT DAN MARTABAT  MEREKA MENURUT AL-QURAN DAN AS-SUNNAH 

Orang-orang Syiah mendakwa mereka adalah pengikut Ahlul Bait. Sebelum persoalanan ini dibahaskan dengan lebih lanjut, perlu ditentukan terlebih dahulu siapakah yang dikatakan sebagai Ahlul-Bait. Memandangkan bahasa Quran dan Sunnah adalah bahasa Arab, kita perlu melihat terlebih dahulu pengertiannya dari sudut bahasa. 

Menurut az-Zabidi, perkataan al-ahl bagi mazhab ialah orang yang menganutinya manakala al-ahl bagi lelaki ialah istrinya, termasuk juga anak-anaknya. Dengan inilah ditafsirkan firman Allah Taala ( wa saara biahlihi )4 :"Dan berjalan Musa dengan ahlinya" yakni dengan isterinya dan ahlinya. Al-ahl bagi Nabi s.a.w. ialah isterinya, anak-anaknya, menantunya Ali r.a." 5 

Menurut Ibnu al-Manzur, "Ahli bagi lelaki ialah orang yang paling dekat dengannya. Ahlul Bait Nabi s.a.w. ialah isteri-isterinya, anak-anaknya dan menantunya, yakni Ali r.a. Kata setengah pendapat Ahlul Bait ialah perempuan-perempuan Nabi s.a.w." 6 

Al-Imam ar-Raghib al-Asfahani menyatakan: "Ahli bagi laki-laki ialah mereka yang -seketurunan dan seagama dengannya. Ahli bagi seseorang lelaki pada asalnya dipakai pada mereka yang tinggal serumah dengannya, kemudian dipakai secara 'majaz' seperti dikatakan " Ahli rumah seseorang, bagi mereka yang serumah dan senasab dengannya. Perkataan ini kemudiannya dijadikan istilah untuk keluarga Nabi s.a.w. secara mutlak." 7 

Berasaskan petikan-petikan daripada kitab-kitab lughah yang muktabar di atas jelas bahawa " Ahlul Bait" bagi seseorang dalam bahasa Arab bermaksud: isteri, anak, menantu dan orang yang sama keturunan dengannya (baitunnasab). 

Mengenai Ahlul Bait yang menjadi istilah khusus kepada Rasulullah s.a.w .Al-Quran menyebut dalam surah Al-Ahzab ayat 33: 

"Hendaklah mereka (para isteri Nabi s.a.w.) menetap di rumah-rumah, dan janganlah mereka berlagak mendedahkan aurat seperti lagak orang-orang jahiliah dahulu, dirikanlah sembahyang dan keluarkanlah zakat, serta taatlah kepada Allah dan Rasul-Nya; Sesungguhnya Allah hendak menghilangkan kekejian daripada kamu Ahlul Bait dan membersihkan kamu sebersih-bersihnya”. 

PENDAPAT PARA ULAMA TENTANG PENGERTIAN AHLUL BAIT 

Al-Qurthubi ketika mentafsir ayat ini menyatakan: "Firman Allah: 8 

"Ingatlah (wahai isteri-isteli Nabi) apa yang dibaca di rumah-rumah kamu sekalian (yakni isteri-isteri Nabi s.a.w. daripada ayat-ayat Allah dan al-Hikmah (Sunnah)". 

Perkataan-perkataan ini menunjukkan bahawa yang dimaksudkan dengan Ahlul Bait ialah isteri-isteri Nabi s.a.w. Para ahli ilmu telah berselisih pendapat tentang Ahlul Bait, siapakah mereka? 

Ata', Ikramah dan Ibnu Abbas berpendapat mereka ialah isteri-isterinya sahaja, tidak ada sebarang lelaki bersama mereka. Mereka mengatakan bahawa maksud al-bait ialah tempat tinggal Nabi s.a.w. berdasarkan firman Allah “dan ingatlah (wahai isteri-isteri Nabi) apa yang dibacakan di rumah-rumah kamu". 

Setengah golongan seperti al-Kalbi 9  berkata mereka ialah Ali, Fatimah, Hasan dan Husin sahaja. 

Yang nyata daripada ayat ini ialah umum untuk semua Ahlul Bait yang meliputi isteri-isteri dan keluarga yang lain. Adapun tentang perkataan wa yuthahhirukum (penggunaan jamak muzakkan), ialah kerana Rasulullah s.a.w. Ali, Hasan dan Husin termasuk dalam Ahlul Bait; kerana (menurut kaedah Bahasa Arab), apabila berkumpul “muzakkar” (laki-laki) dan "muannas" (perempuan), maka dimenangkan lelaki. Dengan demikian jelaslah ayat ini menunjukkan isteri-isteri Rasulullah s.a.w. adalah daripada kalangan Ahlul Bait kerana ayat ini menyentuh tentang mereka. Orang yang dihalakan cakap juga adalah mereka berasaskan urutan dan kontek percakapan.

"As-Sa'labi berkala: Mereka (Ahlul Bait) adalah Bani Hashim;  ini menunjukkan yang dimaksudkan dengan al-Bait (rumah) ialah “baitunnasab” (rumah keturunan). Dengan demikian, Al-Abbas, bapa-bapa saudaranya dan anak-anak mereka termasuk dalam Ahlul Bait". 10 

Imam Muslim meriwayatkan bahawa Zaid bin Arqam di tanya, 

"Adakah isteri-isterinya (Rasulullah s.a.w.) daripada Ahlul Bait ?" Zaid menjawab: "isteri-isterinya adalah daripada Ahlul Bait..." 

Imam Bukhari meriwayatkan Rasulullah s.a.w. pergi ke bilik Aisyah lalu memberi salam:

“Assalammu’alaikum Ahlul baiti wa rahmatullah”

Daripada keterangan-keterangan di atas dapat disimpulkan bahawa Ahlul Bait menurut pandangan Ahlus-Sunnah termasuk: isteri-isteri Rasulullah, anak menantunya, serta kaum kerabalnya daripada keturunan Bani Hashim dan Bani Muttalib. 

KELEBIHAN AHLUL BAIT 

Menurut Ibnu Hajar, ayat 33 Surah Al-Ahzab ini menunjukkan kelebihan Ahlul Bait, kerana Allah menyatakan secara khusus keinginan membersihkan mereka daripada dosa atau syak dalam perkara-perkara yang berkaitan dengan iman, dan juga membersihkan mereka daripada akhlak yang keji. Setengah riwayat mengatakan maksud "thahir" ialah mengharamkan mereka daripada api neraka iaitu dengan ilham daripada Allah kepada mereka untuk bertaubat dan mengekalkan amal soleh. 

Selain daripada itu, pengharaman zakat ke atas mereka adalah sebahagian maksud pembersihan dalam ayat di atas kerana zakat atau sedekah wajib adalah sisa-sisa pembersihan manusia (awsakh an-nas). Sebagai gantinya mereka dibeli harta "khumus" (1/5 harta rampasan perang) atau harga negara. 11 

Dalam sunnah Rasulullah s.a.w. terdapat hadis-hadis yang menyatakan kewajipan kewajipan mengasihi Ahlul Bait dan menjaga kepentingan mereka. Berikut ini diperturunkan sebahagian daripada nas-nas berkenaan: 

"Sesiapa yang kasih kepada Allah pasti dia kasih kepada Al-Quran, sesiapa yang kasih kepada Al-Quran pasti dia mengasihi aku, barangsiapa yang mengasihi aku, pasti dia mengasihi sahabat-sahabat dan kaum kerabatku". (ruwahul Dailami)

"Kasihlah akan Allah kerana segala nikmat yang dikurniakan kepada kamu, kasihilah aku kerana kasihkan Allah, dan kasihilah keluargaku kerana kasihkan aku." (Diriwayatkan oleh at-Tirmizi dan al-Hakim) 

“Orang yang paling tetap perjalanannya di atas as-Sirat (titian di hari kiamat) ialah orang yang paling kasih kepada Ahlul Bait aku dan sahabal-sahabatku."  (ruwahul Dailami)

Daripada Ibnu Umar r.a. perkataan akhir yang diucapkan oleh Rasulullah s.a.w. ialah: "Gantikanlah aku pada (menjaga kepentingan) Ahli Bait aku."  (ruwahul Tabrani)

“Berbuat baiklah kamu terhadap Ahli Bait aku."  (dikeluarkan oleh Ibnu Sa’ad)

Berasaskan nas-nas di atas para ulama Ahlus-Sunnah sependapat mengatakan bahawa kewajipan umat Islam terhadap Ahlul Bait ialah menaruh rasa kasih sayang terhadap mereka, menjaga kepentingan serta berbuat baik terhadap mereka. 

Inilah ajaran dan pegangan Ahlus-Sunnah tentang Ahlul-Bait. Saidina Abu Bakar mengatakan: “Sesungguhnya menghubungi kerabat Rasulullah s.a.w. lebih aku kasihi daripada kerabat aku sendiri".12 

Abu Abid meriwayatkan bahawa Saidina Umar ketika membahagikan harta rampasan perang Iraq dan Syams bertanyakan para sahabat siapakah yang patut dimulakan. Sahabat-sahabat r.a. menjawab: "Mulakanlah dengan diri kamu sendiri". Saidina Umar berkata: " Tidak, aku akan mulakan Aisyah r.a. sebanyak 12,000, dan isteri-isteri Rasul s.a.w. yang lain sebanyak 10,000. Kemudian kepada Saidina dan anak-anaknya serta golongan Bani Hashim yang menyertai perang Badar sebanyak 5,000. 13 (Tidak disebutkan di dalam kitab sama ada ia adalah dinar atau tidak) 

Qadi ‘Iyad berkata, “Hadis-hadis yang lalu menunjukkan wajib mengasihi Ahlul Bait dan haram yang sangat berat jika membenci mereka". Ini juga adalah pendapat Baihaqi, Baghawi dan lain-Iain, malah Imam Syafie telah menyatakan dengan jelas tentang hukum ini dengan katanya: 

“Wahai Ahli Bait Rasulullah, sesungguhnya kasihkan kamu adalah fardu yang diturunkan Allah di dalam Al-Quran." 14 

Imam Syafie sangat terkenal dengan kecenderungan dan kasihnya kepada keturunan Saidina Ali r.a. sehingga beliau dituduh sebagai Syiah atau Rafidah. Menjawab tuduhan tersebut, beliau dengan tegas menyatakan: 

"Sekiranya kasihkan keluarga Muhammad s.a.w. itu dianggap sebagai Rafidah, maka biarlah jin dan manusia menyaksikan bahawa saya adalah seorang Rafidah." 15 

AHLUL BAIT SELAIN DARIPADA RASULULLAH TIDAK MAKSUM 

Menurut akidah Ahlus-Sunnah, sifat "ismah" (terpelihara daripada dosa) khusus kepada para Nabi dan Rasul a.s. sahaja. Selain daripada mereka termasuklah Ahlul Bait adalah tidak maksum: 

Ayat 33 Surah Al-Ahzab ini tidak rnernbawa pengertian demikian. Berkata Ibnu Taimiyyah: 

"Adapun ayat wayuthahhirukum tathiiraa bukanlah merupakan khabar yang memberitahu bahawa Ahlul Bait telah bersih daripada kekejian dan dosa: malah ayat ini mengandungi perintah kepada mereka untuk mengerjakan amalan yang boleh membawa kepada hilang kekejian dan pembersihan. Ayat ini seperti juga ayat-ayat dalam Surat Al-Maidah:6 dan Surat An-Nisa:26.

Maka perkataan yuriidu (hendak) di sini mengandungi perintah kasih dan reda tetapi ia (iradah yang mengandungi erti perintah, kasih dan reda) tidaklah bermakna mesti berlaku." 

"Antara dalil yang menunjukkan bahawa yang demikian itu (menghilangkan keji dan pembersihan) itu adalah merupakan perintah (melakukan amalan yang membawa kepada pembersihan), bukannya khabar berlakunya perkara tersebut ialah Nabi s.a.w. melingkungkan kain pada Ali, Fathimah, Hasan dan Husin r.a  kemudian mendoakan: "Ya Allah! Mereka adalah Ahlul Bait aku; hilangkanlah daripada mereka sifat-sifat yang keji dan bersihkan mereka sebersih-bersihnya." 16 

Bukti yang lain ialah ayat ini berada di tengah-tengah ayat yang mengandungi perintah dan larangan (sila baca Al-Ahzab 30-34). Urutan dan kontek in jelas menunjukkan ia adalah perintah dan larangan; dan bahawa isteri-isteri Nabi s.a.w adalah daripada Ahlul Bait kerana ayat ini ditunjukkan kepada mereka.” 17

Selepas turun ayat ini selama enam bulan Rasulullah s.a.w. lalu ikut rumah Fatimah r.a. setiap kali keluar kerana menunaikan sembahyang dan berkata:

“Tunaikan sembahyang wahai Ahlul Bait”

Kemudian Rasulullah s.a.w. membaca ayat 33 surah Al-Ahzab. 18 Hadis ini jelas menunjukkan perkaitan ayat al-Thahhir dengan amalan, seperti hadis: 

"Beramallah wahai Fatimah, kerana aku tidak dapat berbuat apapun di sisi Allah bagi pihak diri kamu". 

Dalam hadis yang lain Rasulullah s.a.w. bersabda memperingatkan kaum Bani Hashim: 

"Wahai Bani Hashim, janganlah nanti manusia lain datang kepadaku dengan amalan, sedangkan kamu dalang dengan keturunan". (ruwahul Tabarani)

Sekiranya at-tahhir membawa erti Ahlul Bait maksum, maka ini bermakna semua sahabat, malah seluruh umat Islam adalah maksum, kerana Allah berfirman: 

"Tetapi Allah hendak membersihkan kamu dan menyempurnakan nikmat-Nya kepada kamu."  (Surat Al-Maidah: 6)

"Untuk mensucikan kamu dengan hujan itu dan menghilangkan dari kamu gangguan-gangguan syaitan". 

(Surat Al-Anfal: 11)

Ayat 6 dalam surah Al-Maidah ini jelas ditujukan kepada seluruh umat Islam kerana ia dimulakan dengan ayyuhal ladziina aamanuu. Perkaitan ayat ini dengan amal juga adalah jelas kerana dalam ayat ini Allah memerintahkan umat Islam supaya bersuci ketika hendak sembahyang. Oleh itu ayat: yuriidu liyutahhirukum Allah hendak membersihkanmu bermakna: Hendaklah kamu bersuci supaya kamu bersih; kerana Allah suka dan reda kamu menjadi bersih. 


Manakala ayat 11 surah Al-Anfal pula turun ketika perang Badar, namun begitu ia tidak membawa erti bahawa sahabat-sahabat yang menyertai Perang Badar adalah maksum. Ayat ini seperti juga ayat 6 surah Al-Maidah menghendaki supaya para sahabat menyucikan diri mereka zahir dan batin kerana Allah reda, kasih dan perintah mereka menjadi manusia yang bersih zahir dan batin. 

Jaminan seseorang itu akan masuk syurga tidak bermakna dia maksum daripada scharang dosa karena seorang itu masuk syurga hanya dengan rahmat Allah Taala sepcrti yang tcrsebut dalam hadis, dan Allah berkuasa mengampunkan dosa sesiapa yang dikehendaki-Nya: 

“Allah mengampunkan dosa bagi sesiapa yang la kehendaki, dan mengazab sesiapa yang la kehendaki." 

(Al-Baqarah)

AHLUL BAIT Dl SISI SYIAH IMAMIYYAH ITHNA 'ASYARIAH JA’FARIAH  19

Ahlul Bait menurut pandangan Syiah Imamiyyah Ithna’asyariah ialah Saidina Ali, Fatimah, Hasan dan Husin r.a. sahaja. Mereka mengeluarkan isteri-isteri, dan kaum kerabat Rasulullah s.a.w (selain daripada yang disebutkan di atasa) daripada pengertian Ahlul Bait yang terdapat dalam surat Al-Ahzab ayat 33 seperti yang telah dihuraikan sebelum ini. Al-Majlisi menjelaskan: 

"Ketahuilah bahawa ayat ini (AI-Ahzab: 33) adalah antara dalil yang menunjukkan sifat 'ismah' (terpelihara daripada dosa) bagi 'ashabulkisa' (mereka yang disebutkan di atas r.a.) kerana seluruh umat sependapat mengatakan bahawa yang dimaksudkan dengan Ahlul Bait adalah ahli rumah Nabi s.a.w .sekalipun terdapat khilaf dalam menentukan siapakah mereka. Ulama-ulama kita (Syiah) r.a. dan banyak daripada kalangan ulama Jumhur (Ahlus- Sunnah) berpendapat bahawa ayat ini diturunkan kepada Ali, Fatimah, Hasan dan Husin a.s. sahaja dan tidak termasuk ahli keluarga yang lain daripada mereka. 

Ada dua dakwaan penting yang menjadi pegangan umat Syiah bersabit dengan ayat at-Tahhir iaitu: 1) penentuan Ahlul Bait, dan 2) mereka adalah maksum, Kedua-dua pegangan inilah sebenarnya yang menjadi asas kepada seluruh ajaran bidah yang terdapat dalam mazhab Syiah serta pertentangannya dengan ajaran Sunnah. Oleh kerana kedua-dua perkara ini sangat penting, berikut ini dikemukakan sebahagian daripada hujah-hujah dan jawapan-jawapan terhadapnya. 

HUJAH-HUJAH SYIAH TENTANG PENENTUAN AHLUI BAIT 

Menurut al-Majlisi, sekiranya ayat at-Tahhir itu untuk isteri- isteri Nabi s.a.w , tentulah ayat itu berbunyi wa yutahhirukunna (ganti nama bagi perempuan). Oleh kerana ayat ini turun pada Ahlul Bait (selain daripada isteri-isteri Nabi s.a.w .), maka ayat ini menggunakan gantinama lelaki ( wa yutahhirukum ). 21 

Hujah ini sebenarnya menunjukkan kejahilan mereka dalam Bahasa Arab (kerana kebanyakan mereka daripada bangsa Parsi yang tidak memahami Bahasa Arab secara mendalam). Dhamir “muzakkar” digunakan disana kerana dua sebab. Pertama, lafaz al-ahl adalah muzakkar. Orang-orang Arab menggunakan lafaza muzakkar sekalipun pada perempuan sekiranya yang diperhatikan adalah perkataan tersebut. Penggunaan seperti ini terdapat dalam ayat-ayat lain dalam Al-Quran seperti (lihat tulisan Arabnya):

“Berkata Musa berkata kepada Ahlinya (isteri anak Nabi Syuaib a.s.) Tunggulah kamu disini.”

(Taha: 11)

"Apakah kamu (isteri Nahi Ibrahim a.s.) hairan tentang kekuasaan Allah; rahmat Allah dan berkat-Nya ke atas kamu Ahlul-Bait, sesungguh-Nya la amat terpuji lagi Mulia”

(Huud: 73)

Di dalam hadis juga terdapat penggunaan seperti ini, seperti hadis berikut: 

"Lalu Rasulullah s.a.w. pergi ke bilik Aisyah r.a. dan berkata: 'Assalamu Alaikum Ya Ahlul Bait Wa Rahmatullah, maka Aisyah menjawah: Wa Alaikassalam Wa Rahmatullah, bagaimana dengan Ahli (isteri) kamu (Zainab Bt. Jahsy), semoga Allah memberi berkat kepada mu," 22 

Dalam hadis ini ada dua petunjuk penting yang membatalkan hujah Syiah. Pertama penggunaan “dhamir muzakkar" kepada perempuan iaitu Aisyah r.a. kerana meraikan lafaz “ahl". Kedua isteri-isteri Rasulullah s.a.w. yang dimaki dan dikafirkan oleh Syiah 23 adalah daripada kalangan Ahlul Bait. 

Sebab kedua mengapa “dhamir muzakkar" digunakan dalam ayat at-Tahhir di atas ialah kerana yang dimaksudkan dengan Ahlul Bait dalam ayat ini bukan sahaja isteri-isteri Rasulullah s.a.w ., tetapi juga anak menantu dan cucunya, malah setengah pendapat memasukkan juga Bani Muttalib dan Bani Hashim. Menurut kaedah Bahasa Arab, apabila berhimpun lelaki dan perempuan, digunakan lafaz "muzakkar".

Antara hujah Syiah dalam menegak pendapat mereka mengenai siapakah yang dimaksudkan Ahlul Bait ialah hadis riwayat Tirmizi daripada Ummu Salamah r.a., katanya: Ayat ini turun di rumahku. Selepas turun ayat ini Rasulullah s.a.w. memanggil Ali, Fatimah, Hasan dan Husin, lalu Rasulullah s.a.w. masuk bersama mereka ke dalam kain (kisa) Khaibar dan berkata "mereka ini adalah Ahli Bait Aku". Rasulullah s.a.w. membaca ayat (at-Tahhir) dan bcrdoa: 

"Ya Allah hapuskanlah daripada mereka kekejian dan bersihkanlah mereka sebersih-bersihnya." 

Ummu Salamah berkata maksudnya: "Ya Rasullullah tidakkah aku daripada Ahli kamu?" Jawab Rasulullah s.a.w. maksudnya: Kamu di tempat kamu, kamu telah berada dalam kebaikan". Riwayat yang lain menyebutkan: Aku (Ummu Salamah) berkata: "Ya Rasulullah, tidakkah aku daripada Ahli kamu?" Rasulullah menjawab: ( balaa ) 'ya'. 

Ketika mengulas hadis ini, Shah Abdul Aziz al-Dahlawi berkata: "Hadis ini merupakan dalil yang sangatjelas bahawa ayat ini turun pada hak isteri-isteri Rasulllllah s.a.w. sahaja. Rasulullah s.a.w. telah memasukkan mereka berempat r.a. dalam kelebihan ini dengan doanya yang berkat. Sekiranya ayat ini turun pada mereka (Ali, Fatimah, Hasan dan Husin r.a., maka tentulah doa tidak perlu; kerana Rasulullah tidak melakukan sesuatu yang telah berhasil (tahsilul Hasil) Pemahaman ini disokong oleh hadis sahih riwayat Imam Baihaqi bahawa Rasulullah berbuat demikian juga terhadap al-Abbas dan anak-anaknya. 24 

Hadis-hadis al-Kisa kebanyakannya daif dari segi sanad. Walaupun demikian ulama Ahlus-Sunnah tidak keberatan meriwayat dan beramal dengan hadis dhaif sekiranya ia berkaitan dengan perkara fadilat. 

Perlu dijelaskan di sini bahawa dalam ajaran Syiah, persoalan ‘ismah dan penentuan Ahlul Bait adalah persoalan akidah yang menjadi asas penting bagi kesahihan mazhab mereka. Satu persoalan yang timbul di sini ialah bagaimana dalil yang sangat dhaif boleh dipergunakan untuk menegakkan satu asas penting dalam akidah? 

Sekiranya diterima tafsiran mereka tentang Ahlul Bait dan sifat ismah mereka, maka akan timbul rentetan soalan yang memerlukan jawapan berasaskan dalil-dalil yang sah seperti: Manakah dalil yang menunjukkan selain daripada empat orang (Ali, Fatimah, Hasan dan Husin r.a.), anak cucu mereka juga maksum. Sekiranya dikatakan keturunan Ali dan Fatimah a.s. maksum mengapakah dua belas orang sahaja yang maksum; dan manakah dalil yang menentukan setiap orang daripada imam mereka selepas Saidina Husin iaitu maksum. Apakah perkaitannya sifat ismah dengan hak memerintah umat sehingga hari kiamat. Saidina Ali dan anak cucunya tidak pernah mendakwa mereka adalah maksum, dan keluarga mereka sahajalah yang berhak memerintah umat hingga ke hari akhirat. 

AKIDAH-AKIDAH SYIAH YANG DIBINA ATAS PANDANGAN MEREKA TERHADAP AHLUL BAIT 

Berasaskan pandangan mereka terhadap Ahlul Bait seperti yang dihuraikan sebelum ini, Syiah telah membina asas-asas ajaran mereka yang bercanggah dengan ajaran Sunnah. Antaranya ialah: 

1. Al-Imamah (al-Wilayah) dan al-Wasayah 

Al-Imamah atau al-Wilayah ialah hak memerintah umat Islam selepas Nabi Muhammad s.a.w. Mereka menjadikan hak memerintah selepas Nabi s.a.w. bagi Saidina Ali r.a. dan keturunannya daripada zuriat Fatimah sebagai salah satu daripada rukun imam yang penting sehingga tidak sah iman seseorang itu tanpa beriman dengannya. Al- Kulaini 25 yang mereka gelarkan dengan( thiqatul islam ) meriwayatkan dalam kitabnya “al-Kafi" daripada Jaafar as-Sadiq katanya: 

“Tonggak Islam itu tiga, Sembahyang, Zakat dan Wilayah; tidak sah salah satunya, melainkan dengan yang dua lagi". 26 

Dalam salu riwayal yang lain disebutkan yang paling afdhal ialah al- Wilayah. 27
Ibnu Babuyah al-Qummi yang bergelar as-Saduq (yang sangat benar) menyatakan: "Iktiqad kita pada orang yang mengingkari imamah Amirul Mukminin Ali bin Abu Talib r.a. dan imam-imam yang selepasnya, bahawa ia seperti orang yang mengingkari kenabian semua Anbiat a.s. dan lktiqad kita pada orang yang mengakui imamah Amirul Mukminin tetapi mengingkari salah seorang daripada imam-imam selepasnya, adalah seperti orang yang mengiktiraf semua Anbia a.s. tetapi mengingkari kenabian Nabi kita Muhammad s.a.w." 28 

Seorang ulama besar mereka al-Mufid mengatakan: 

"Ulama lmamah ijmak mengatakan bahawa siapa yang mengingkari imamah salah seorang daripada Imam-imam (dua belas) dan mengingkari kewajipan taat kepadanya, maka dia adalah kafir lagi sesat dan kekal dalam neraka." 29 

Imam-Imam Lebih Mulia Daripada Para Anbia' 

Dalam bab yang berjudul: "Kelebihan Para Imam Ke atas Para Anbia", al-Majlisi membawa beberapa riwayat antaranya: 

"Tiada seorang Nabipun yang diwahyukan dan tiada seorang Rasulpun yang diutuskan melainkan dengan Wilayah kami dan dengan kelebihan kami ke atas yang lain daripada kami." 

"Daripada Abi Said al-Khudri katanya: 'Aku dengar Rasulullah s.a.w. bersabda: Wahai Ali, Allah tidak mengutuskan seorang Nabipun melainkan Allah menyerunya kepada Wilayah kamu, sama ada secara sukarela atau paksa."30 

Al-Wasayah 

Al-Wasayah bererti setiap Nabi mesti mewasiatkan penggantinya sehagai Imam sebelum wafat, dan Imam berikutnya akan mewasiatkan penggantinya pula. Al-Majlisi membawa satu riwayat dmipada Nahi s.a.w: 31 

"Allah tidak mewafatkan seorang Nabi hinggalah Allah perintahkannya berwasiat kepada keluarganya dalipada kalangan ‘asabahnya, dan Allah perintahkan aku supaya berwasiat." 

"Daripada Abu Abdullah katanya:. Nabi Mikraj ke langit 120 kali. Pada setiap kali mikraj Allah wasiat kepada Nabi tentang Wilayah bagi Ali dan Imam-imam selepasnya a.s.clebih banyak daripada wasiat Allah tentang amalan fardu." 

2. Menolak Pemerintahan Khulafa' al-Rasyidin dan Menghukum Mereka dan Sahabat-Sahabat Yang Mengakui Pemerintahan Khulafa Sebagai Kafir. 

Al-Kulaini meriwayatkan daripada Abu Abdullah mengenai tafsir ayat 138 Surah An-Nisa: 

"Kata Abu Abdullah: ' Ayat ini turun pada fulan dan fulan, mereka pada mulalnya telah beriman dengan Nabi s.a.w. kemudjan mereka jadi kafir ketika dikemukakan kepada mereka Wilayah'. 

Maksud 'fulan' disini dijelaskan oleh ulama yang mengurai kitab ini dengan katanya: "Maksud 'fulan', fulan itu ialah Abu Bakar, Umar dan Usman."32 

Mengenai tatsir ayat 7 surah al-Hujurat, al-Kulain meriwayatkan daripada Imam Jaafar As-Sadiq: 

“Katanya; (Allah menjadikan kamu kasih kepada iman dan menghiaskannya di hati kamu), yakni Amirul Mukminin a.s. (Dan menjadikan kamu benci kepada kufur, amalan fasik dan maksiat), yakni; yang Pertama, Kedua dan Ketiga ". Ketiga- tiga yang dimaksudkan itu tidak lain daripada tiga Khalifah Islam sebelum Ali a.s. 

Al- Majlisi, ketika mengulas satu hadis tentang kelebihan mereka yang melihat Nabi s.a.w. berkata: 

“Hendaklah anda ketahui bahawa kelebihan-kelebihan ini hanyalah bagi siapa yang beriman daripada kalangan mereka, bukan bagi golongan munafiqin seperti mereka yang merampasjawatan Khalifah, dan yang seumpama mereka serta pengikut-pengikut mereka". 33

SYIAH TIADA HUBUNGAN DENGAN AHLUL BAIT 34 

Melihat kepada pegangan serta amalam mereka yang bertentangan dengan Quran, Sunnah, Khulafa’ al-Rasyidin serta para sahabat dan Ahlul Bait r.a., adalah jelas golongan Syiah ini pada hakikatnya tidak ada hubungan dengan Ahlul Bait. Terdapat riwayat- riwayat yang banyak daripada kalangan Ahlul Bait sendiri yang mengutuk tindakan mereka menyebarkan ajaran bid’ah, sesat dan kufur atas nama Ahlul Bait. Salah seorang dalipada Ahlul Bait, iaitu Ali Bin Al-Husin Zainul Abidin (cucu Saidina Ali yang didakwa oleh Syiah sebagai Imam keempat mereka), ketika menyifatkan hubungan Syiah dengan Ahlul Bait berkata: 

"Sesungguhnya Yahudi kasih kepada Uzair hingga mereka kata apa yang mereka kata tentangnya; Uzair bukan daripada mereka dan mereka bukan daripada Uzair. Kaum Nasrani mengasihi Nabi Isa hingga mereka kata padanya apa yang mereka kata; Isa bukan daripada mereka dan mereka bukan daripada Isa. Keadaan kami (Ahlul Bait) juga demikian. Segolongan daripada pengikut kami akan mengasihi kami sehingga mereka kata pada kami apa yang dikata oleh Yahudi pada Uzair dan Nasrani pada Isa; pada mereka bukan daripada golongan kami dan kami bukan daripada mereka". 35

Imam Jaafar As-Sadiq berkata kepada salah seorang yang mendakwa sebagai pengikutnya, "Wahai Jabir, sampai kepadaku bahawa segolongan mereka yang mendakwa mengasihi kami di Iraq, mencerca Abu Bakar dan Umar r.a. mereka mendakwa aku yang menyuruhnya. Sampaikan kepada mereka bahawa aku dengan nama Allah membersihkan diriku daripada mereka. Demi Allah, sekiranya aku mempunyai kuasa, pasti aku bertaqarrub kepada Allah dengan darah mereka." 36 

Berkata Saidina Ali r.a. 

"Akan binasa padaku yang kasihkan aku secara melampau, dia mendewa-dewakan aku dengan apa yang tidak ada padaku; dan juga orang yang benci padaku. sehingga kebencian itu mendorongnya menuduh aku dengan perkara- perkara yang tidak ada padaku.”

Ad-Daruqutni meriwayatkan daripada Ali r.a. daripada Rasulullah s.a.w.: 

"Akan datang selepasku satu kaum, bagi mereka gelaran yang dipanggil ar-Rafidah. Kata Saidina Ali Ya RasuluUah! Apakah alamat pada mereka.' Jawab Ra.sulullah.'Mereka memuji kamu dengan apa yang tldak ada pada kamu dan mereka mencerca golongan salaf (seperti sahabat Rasulullah s.a.w.)'. 

PANDANGAN ULAMA ISLAM TENTANG GOLONGAN RAFIDHAH 

Berkata Harmalah,"aku dengan Imam Syafie berkata": 

“Aku tidak pemah melihat orang yang paling banyak bersaksi dusta daripada golongan Rafidhah.” 

Al-Baghdadi ketika menyebut pendapat al-Jarudiah yang mengkafirkan sahabat-sahabat kerana tidak membaiahkan Saidina Ali r.a. (selepas wafat Rasulullah s.a.w.) berkata: 37 

"lnilah pendapat al-Jarudiah; mengkafirkan mereka (Syiah/Rafidah) adalah wajib kerana mereka mengkafirkan sahabat- sahabat Nabi s.a. w . 

Ketika menyebut al-Jaririah, beliau berkata: 

" Ahli Sunnah menghukum kafir terhadap Sulaiman Bin Jarir kerana dia mengkafirkan Saidina Usman." 38 

Imam Muhammad bin Abdul Wahab, ketika mengulas pandangan Syiah bahawa Saidina Ali lagi afdhal daripada para Anbia, selain daripada Nabi Muhammad bcrkata: 39 

"Barangsiapa yang beriktiqad pada selain daripada Anbia, bahawa ia afdhal daripada mereka dan menyamai mereka, sesungguhnya jadi kufur dia; dan yang demikian itu adalah ijmak seperti disebut oleh sebilangan ulama." 

Almarhum Said Hawa ketika mengulas Khumaini dalam kitabnya "Kasyful Asrar" 40 bahawa sahabat-sahabat r.a. telah mengubah Al-Quran berkata:41 

“Perkataan ini daripada Khumaini adalah satu kekufuran yang sangat jelas dan membatalkan Islam keseluruhannya." 

Berkata Ibnu Hajar dalam “as-Sawaiq al-Muhriqah": 

“Tersebut dalam kitab “al-Fatawa al-Badi’iyah": sesiapa yang mengingkari kesahihan pemerintahan Khalifah Abu Bakar r.a. , maka jadi kafir dia; setengah ulama berkata: dia seorang ahli bid’ah. Menurut pendapat yang sahih, dia adalah kafir. Demikian juga orang mengingkari kesahihan Khalifah Umar r.a. mengikut pendapat yang lebih sahih… Adapun hukum mengkafirkan Abu Bakar dan sahabat-sahabat yang seumpamanya daripada kalangan mereka yang disaksikan akan masuk syurga oleh Rasulullah s.a.w., sahabat-sahabat Syafiei tidak memperkatakannya, pada pendapat saya hukumnya kufur tanpa khilaf." 42 

Adalah jelas daripada ajaran-ajan Syiah yang dibentangkan di atas, mereka adalah termusuk dalam golongan "ghulat"(pelampau). Kerana pegangan golongan "pelampau" di zaman dahulu telah menjadi pegangan Syiah zaman ini, dan tokoh-tokoh mereka juga telah di terima sebagai tokoh syiah lmamiyyah kini. lni diakui sendiri oleh seorang ulama Syiah al-Mamqani: 43

"Sesungguhnya apa-apa yang dianggap pada ketika itu sebagai "ghulul" (keterlaluan), sekarang telah menjadi sebahagian daripada pegangan asas mazhab." 

PENUTUP 

Saidina Ali r.a. berkata: 

“Akan datang kepadamu selepasku satu masa dalam mana kebenaran menjadi begitu tersorok dan kebatilan sangat menonjol." 44

Pada hemat saya fenomena sekarang ini menepati yang disebut oleh Saidina Ali k.w itu. Kekeliruan mengenai Syiah ini bukan saja melanda orang-orang yang tidak berpelajaran tetapi juga orang-orang yang berpelajaran dan berilmu. 

Dalam hubungan ini saya suka menarik perhatian kaum muslim khususnya daripada kalangan mereka yang berilmu, dan juga mereka yang berada di tampok kuasa bahawa gerakan sulit Syiah sedang berjalan dengan rapi dan teratur untuk merosakkan akidah umat Islam. Kesan-kesan kegialan mereka dapat dilihat daripada pengedaran risalah-risalah secara sulit yang memakai nama “Markaz Ahllll Bait." 45 

Risalah-risalah tersebut mengandungi serangan dan cercaan termasuk mengkafirkan para sahabat Rasulullah r.a. dan juga terhadap sumber-sumber yang muktabar seperti kitab hadis Sahih Bukhari dan lain- lain. 

Pengaruh gerakan sulit Syiah ini telah merebak di kalangan pelajar-pelajar Fakulti Pengajian Islam, Universiti Kebangsaan Malaysia sendiri. Risalah-risalah yang discbutkan di atas dilekatkan dari semasa ke semasa di pintu-pintu bilik pensyarah (temasuk penulis sendiri) secara sulit. 

Memandangkan perkembangan yang disebutkan itu, belumkah lagi sampai masanya kita umat Islam menghadapi gerakan ini secara teratur dan berkesan bagi melaksanakan amanah memelihara dan mempertahankan akidah Islam ? Disini saya suka menarik perhatian para pembaca sekali lagi terhadap hadis-hadis yang disebutkan oleh Ibnu Hajar seperti yang dimuatkan dalam muqaddimah kertas kerja ini. 

Yaa Allah. saya telah menyampaikan. Yaa Allah persaksikanlah. 

NOTA KAKI 

1. "Ag-Sawa’iq Al-Muhliqah': 10-11. 

2. Al-Khatib al-Syarbini, "Mughni al-Muhtaj",1:174.

3. Lihat lampiran 4 (salinan asal) dan 5 (cetakan semula). 

4. Al-Qasas: 29. 

5. "Taj al-‘Arus"

6.  Lisan al-Arab. 

7. "AI-Mufradat Fi Gharaib al-Quran". 

8. Al-Ahzab: 34 (selepas ayat Ahlul Bait di atas). 

9. Hisham b. Muhammad al-Kalbi (m.240) seorang tukang cerita dan ahli sejarah nasab. Berkata Ibnu Asakir: Al-Kalbi adalah seorang Syiah dan tidak boleh dipercayai. 

10. "Tafsir al-Qurtubi": 14. 182-183. 

11. " As-Sawaiq al-Muhriqah.'. 223. 

16. Hadis riwayat Muslim dan ahli-ahli hadis yang lain. 

17. Lihat al-Hafiz az-Zahahi, "al-Muntaqa". 

18. Riwayat at- Talmizi. Hadis ini juga diriwayatkan oleh kitah- kitab Syiah. Lihat al-Majlisi, "Bihar al- Anwar". 

19. Golongan ini dikenali juga dengan nama ar-rafidhah (yang menolak), kerana menolak Syaikhain (Khalifah Abu Bakar dan Umar) serta sahahat-sahabat Rasulullah s.a.w. Golongan Syiah pada mulanya menerima Imam Zaid bin Ali sehagai Imam mereka. Sekitar 15,000 orang Syiah Kufah telah berbaiah kepada Imam Zaid untuk menentang Hisham Bin Abdul Malik tetapi setelah tiba saat penentuan mereka menolak Imam Zaid kerana beliau menyambut baik terhadap Shaikhain dan enggan menolak kepimpinan keduanya. Imam Zaid l.a1u mengatakan kepada mereka: rafidhatumunii fa antumur rafidhah "kamu te1ah menolak aku, maka kamu adalah ar-Rafidah". Sejak daripada itu mereka dipanggil 'Rafidah'. Lihat al- Syahrastani, "al-Milal Wa al- Nihal", dan Ibnu Kathir, "al-Bidayah Wa al- Nihayah". 

20. Al-Majlisi ,"Bihar al-Anwar", 35:225. Lihat juga Syed Muhammad Husin at-Tabatabaei, "al-Mizan Fi Tafsir Al- Quran," 16:320. 

21. Ibid. 

41. "As-Sawaiq al-Muhriqah", hlm. 381-382 

42. Al-Mamqani, 'Tanqih al-Maqal' 

